
Kekleekle Yesu
Amanehlu

gbijlɔ ɔ

Biblo kɛ ha jokuɛwi
E tsɔɔ



Ngmalɔ: Edward Hughes
Foni he ni tsulɔ: Janie Forest

Alastair Paterson
Nɔ mi malɔ: Lyn Doerksen
Sisi jelɔ: Regina O. Caesar

E Kpo jelɔ: Bible for Children
www.M1914.org

BFC
PO Box 3

Winnipeg, MB R3C 2G1
Canada

©2021 Bible for Children, Inc.
He blɔ: O ngɛ he blɔ kaa o ma je womi nɛ ɔ mi nyazia a eko

e kpade se mohu, si abɔ nɛ pi nɛ o yaa jua.



Yiheyo ko daa si ngɛ
yoku ko he, he nɛ ngmlaa
ngɛ saminya. E kɛ hɛdo
hyɛ gbeye nihi. E bi ɔ 
ngɛ gboe. Binyɛ nɛ
ɔ peeɔ Maria, e daa
si ngɛ he nɛ a sɛu
Yesu ngɛ sɛumi
tso ɔ nɔ ngɛ ɔ.



Kɛ e nɛ ɔ kulaa plɛ kɛ ba mi 
kɛɛ? Kɛ ba lɛ kɛɛ nɛ Yesu e 
je mi si himi kpakpa a ba
nyagbe yayaa kikɛ ɔ? Mɛni

he je nɛ Mawu
ngmɛ blɔ lɛ a
ka E Bi ɔ ngɛ
sɛumi tso nɔ

kikɛ ɔ? Anɛ Yesu
pee tɔmi ko ngɛ nɔ

nɛ e ji ɔ he lo? Anɛ
Mawu pee we nɛ e hi lo?



Daabi!  Nɔ nɛ Mawu
peeɔ hi. Yesu pee we 
tɔmi ko. Yesu le pefee
kaa yi wu tsotsɛmɛ ma 
kpata e hɛ mi. Benɛ
Yesu ngɛ bimwɔyo mi 
po, nɔmoyo ko nɛ e biɛ
ji Simeon gba ha Maria 
ke aywilɛho ko fɔɔ si ha 
lɛ hwɔɔ se.



Be bɔɔ se loko a 
maa gbe Yesu ɔ, yiheyo
ko ba plɛ nu kɛ e 
he via ko kɛ pue Yesu
nanehi a nɔ. Yesu kaseli ɔmɛ ke, 
“Yiheyo ɔ ngɛ sika dae.”  Se Yesu
ha mɛ heto ke, “Nɔ nɛ e peeɔ ji ni tsumi kpakpa. 
E pee kɛ ha ye pumi.” Mɛni nyakpɛ munyu?



Enɛ ɔ se ɔ, Yuda, Yesu
kaseli a kpɛti nɔ kake
kplɛɛ kaa e maa tsɔɔ
Yesu se blɔ kɛ ha asafo
nɔkɔtɔma a ke ji kaa
e ha lɛ sika hiɔ yi
nyingmi etɛ.



Ngɛ ni yemi he ɔ, Yesu kɛ e 
kaseli ɔmɛ ye nyagbe ni. E tu
mɛ nyakpɛ munyuhi nɛ kɔ
Mawu he kɛ yi mi tomi nɛ E 
ngɛ ha nihi nɛ suɔ Lɛ ɔ. Kɛkɛ
nɛ Yesu ha mɛ abolo kɛ kplu
kɛ e mi wai ke a gba nɛ a nu. E 

pee enɛ ɔ kɛ kai mɛ kaa Yesu
nɔmlɔ tso ɔ kɛ e muɔ

ɔ peeɔ nɔ nɛ a
kɛ kpaa wa
yayami ɔmɛ

a he pɛɛ.



Yesu de e huɛ ɔmɛ ke a ma kua lɛ, nɛ pe se ɔ, a maa tu fo.  
Petro de Yesu ke, “I be fo tue.”  Yesu de lɛ ke, “Loko
kungwɔ ma kpa nɔ ɔ, o ma kua mi si etɛ.”



Jamɛ ɔ nyɔ ɔ mi ɔ, 
Yesu ya sɔle ngɛ
Getsemane.  E se 
nyɛɛli nɛ e kɛ mɛ ya
lejɛ ɔ hwɔ mahe. 
Yesu sɔle nɛ e de ke, 
“… Tsaatsɛ, ke e maa
hi ɔ, je amanehlu
kplu nɛ ɔ kɛ je ye he 
kɛ ya se. Se kɛ ɔ, a 
pee bɔ nɛ moo o suɔ, 
pi nɔ nɛ i suɔ.”



Amlɔ ɔ nɔuu ɔ, Yuda kɛ
nihi babauu ba hia si ngɛ
abɔɔ ɔ mi. Yesu de we nɔ
ko, se Petro po nyumu ko
tue. Yesu pɛtɛ nyumu ɔ 
tue he nɛ e na tsami. Yesu
le kaa E numi piɛɛ Mawu
yi mi tomi ɔ he. 



Nimli kpekpemi ɔ ngɔ Yesu kɛ ho osɔfo nɔkɔtɔma a ngɔ
ya. Lejɛ ɔ, Yuda bi ɔmɛ a nya dalɔ ɔ de ke e sa nɛ a gbe

Yesu. Jamɛ a be ɔ mi tsuo ɔ, Petro hii si ngɛ kue ɔ
mi ngɛ kpo ɔ nɔ ngɛ nɔ nɛ
ngɛ nɔ yae ɔ hyɛe. Ni ɔmɛ
bi Petro si etɛ ke, “Mo hu
tse o kɛ Yesu, Galilea no ɔ 

lɛ ngɛ!”  Se Petro kua
si etɛ ke dabi, kaa

bɔ nɛ Yesu wo si
wo ke Petro maa

pee ɔ.  Petro ka
Kita ngɛ enɛ ɔ 

he tete po. 



Amlɔɔ ɔ, kungwɔ kpa
nɔ. E pɛ kaa Mawu gbi
ha Petro. Petro kai 
munyu nɛ ɔ nɛ Yesu tu
lɛ ɔ, nɛ e fo ya wawɛɛ.



Yuda hu pia e he. E le kaa Yesu yi
fɔ ngɛ yayami nɛ a ke e pee ɔ he. 
Yuda kpale sika hiɔ nyingmi etɛ ɔ 

se kɛ ya ha osɔfo nɔkɔtɔma a se 
e kua lɛ womi. Yuda ya kpa
sika a ngɔ pue sɔlemi we ɔ mi 

nɛ e je ya wo 
e kuɛ kpa. 



Osɔfo nɔkɔtɔma a ngɔ
Yesu kɛ ba Pilato, 
Roma amlaalo ɔ hɛ
mi. Pilato ke, “I nɛ
yayami ko ngɛ nyumu
nɛ ɔ he.” Se nihi
babauu kpa ngmlaa
ke, “Sɛu Lɛ! Sɛu Lɛ!” 



Pee se ɔ, Pilato ha nɛ a sɛu Yesu
ngɛ sɛumi tso ɔ nɔ. Soja amɛ
pee Yesu ni yeyee, a su lada pue
e hɛ mi, nɛ a fiaa lɛ kpa. A pee 
mio jlasi nɛ a tsitsɛɛ ngɔ wo E 
yi he. Kɛkɛ nɛ a sɛu Lɛ ngɛ
sɛumi tso ɔ nɔ nɛ e gbo.



Yesu le kaa kikɛ nɛ ɔ nɛ a maa pee kɛ gbe Lɛ. E le hu
kaa E gbenɔ ɔ mi nɛ yayami peeli nɛ a ngɛ hemi kɛ yemi
ngɛ E mi ɔ ma na he yemi. A sɛu awi yeli enyɔ komɛ kɛ

piɛɛ Yesu he. Nɛ nɔ kake
he ye ngɛ Yesu mi – nɛ

e ya Paradiso. Se nɔ
kake ɔ lɛɛ e yɛ.



Ngɛ haomi nɛ ɔ se ɔ, 
Yesu de ke, “A gbe
nya” kɛkɛ nɛ E gbo. 
E ni tsumi ɔ ba
nyagbe. Huɛmɛ ya
pu Lɛ ngɛ nɔ ko
yɔkɔ mi.



Roma ta buli ɔmɛ
nga yɔkɔ nya nɛ a bu
he. Piɔ, nɔ ko nyɛ we 
nɛ e sɛ mi aloo maa
je kpo.



Ke kikɛ nɛ ɔ ji nyazia
a nyagbe ɔ, eko pee 
mɔbɔ sane. Se Mawu
pee nyakpɛ nɔ ko. E 
ha we nɛ Yesu nɛ e 
gbo kulaa! 



Hejɔɔmi ligbi ɔ se kɛ yaa otsi ɔ 
kekleekle ligbi ɔ makɛ ɔ, Yesu
se nyɛɛli ɔ ekomɛ na kaa
tɛ nɛ a kɛ bu Yesu yɔkɔ
aloo saamuɔ nya a, 
kpene fɔ si. Nɛ a 
hyɛ yɔkɔ ɔ mi ɔ, 
a nɛ Yesu.



Yo ko hi si ngɛ yɔkɔ ɔ nya ngɛ ya foe. 
Yesu je E he kpo ngɔ tsɔɔ lɛ! E kɛ
buajɔ tu fo ya de Yesu kaseli
ekpa amɛ. “YESU TE SI!  
YESU TE SI EKOHU 
KƐ JE GBEJE!”



Jehanɛ ɔ, Yesu je E he kpo kɛ tsɔɔ E kaseli ɔmɛ, 
nɛ E tsɔ ɔmɛ E pa amɛ a nya ngɛ E nine ɔmɛ a 

he. E ji anɔkuale. YESU BA WAMI MI 
EKOHU! E kɛ Petro he tɔmi ɔ ke lɛ kaa e kua
Lɛ, nɛ E de e kaseli ɔmɛ ke a sɛɛ E he ni kɛ ha 

nihi tsuo. Kɛkɛ nɛ E kpale kɛ ho hiɔwe, 
he nɛ E je kɛ ba a ya.



Kekleekle Yesu Amanehlu gbijlɔ ɔ

Mawu munyu ko nɛ a je kɛ je Biblo ɔ mi

A maa na lɛ ngɛ

Mateo 26-28, Luka 22-24, 
Yohane 13-21

“O munyu ɔ ngɛ kaa kane ha mi.” 
LA 119:130

Nyagbe



Baiblo mi munyu nɛ ɔ deɔ wɔ nihi nɛ kɔɔ wa
nyakpɛ Mawu nɛ bɔ wɔ nɛ e suɔ kaa waa le lɛ ɔ he. 

Mawu le kaa wa peeɔ nihi nɛ e sɛ nɛ a ji yayami.  Yayami he hiɔwo
ji gbenɔ. Se Mawu suɔ mo saminya. E tsɔ E bi kake too nɛ ji Yesu
nɛ e ba gbo ngɛ sɛumi tso ɔ nɔ konɛ e kɛ kpɔ mo kɛ je o he yayami
ɔmɛ a mi. Yesu te si kɛ je gbeje nɛ e ho hiɔwe ya. Ke o he Yesu nɔ
ye nɛ o kpa lɛ pɛɛ ngɛ o yayami ɔmɛ a he ɔ, E ma kɛ ke mo. E ma 

ba hi o mi nɛ o yi ma na wami kɛ je piɔ kɛ ya si neneene.

Ke o he ye kaa munyu nɛ ɔ peeɔ anɔkuale sane ɔ, mo de Mawu ke: 
Nyɔmtsɛ Yesu, i he ye kaa Mo ji Mawu, nɛ ye he yayami ɔmɛ a he 
nɛ o ba gbo ngɛ, konɛ o kɛ he ye yi wami. Moo ba ye wami mi nɛ
o ngɔ ye he yayami ɔmɛ kɛ ke mi, konɛ ma na wami ehe nɛ i kɛ

Mo nɛ e hi si kɛ ya neneene. Moo ye bua mi nɛ ma ye O munyu ɔ 
nɔ konɛ ma hi si kaa O bi.

Moo kane o Baiblo ɔ konɛ o kɛ Mawu nɛ na ni sɛɛmi be fɛɛ be! 
Yohane 3:16

